
Bidang pendidikan dianggap faktor kritikal kejayaan 
dalam rangka kita hendak mencapai status negara 
maju dengan rakyatnya berpendapatan tinggi men-
jelang 2020. Ia merupakan penyumbang utama 
pembanganun modal insan dan ekonomi negara. 
Lantas bidang pendidikan diletakkan sebagai satu 

elemen penting transformasi dalam GTP dan ETP. Sebagai satu 
perancangan terancang kerajaan, ia bersifat inklusif yang merangku-
mi pelbagai bidang dan tahap pendidikan seperti pra-sekolah, 
sekolah rendah dan menengah, pra-universiti, kolej vokasional/
politeknik, dan pendidikan di universiti. Pelancaran Pelan Pem-
bangunan Pendidikan 2013–2025 ialah pernyataan jelas tekad ke-
rajaan ke arah matlamat Malaysia pada alaf baru.  

Melalui transformasi pendidikan diharap penambahbaikan drastik 
pendidikan tercapai dalam masa 12 tahun akan datang agar sistem 
pendidikan kita antara yang terbaik di dunia menjelang 2025. Pada 
ketika ini kita harap dapat melahirkan generasi muda yakni golon-
gan modal insan alaf baru dari segi pegangan agamanya yang man-
tap, beretika, mahir dan cekap dalam pelbagai kerjaya, pengamal IT 
dalam segala urusan kerja dan komunikasi, berfikiran kreatif dan 
inovatif,  tegas dan efektif dalam kepimpinan dan membuat kepu-
tusan serta bersifat patriotik terhadap negara kita Malaysia. 

Saya ingin mengucapkan terima kasih dan setinggi-tinggi penghar-
gaan kepada pihak penganjur iaitu Majlis Dekan Pendidikan IPTA 
istimewanya Universiti Islam Antarabangsa Malaysia selaku tuan 
rumah. Terima kasih kerana menjemput saya. Di kesempatan ini 
juga, saya ingin mengalu-alukan kehadiran semua pihak ke seminar 
ini dan berharap perjumpaan kita dapat memperkukuhkan sila-
turrahim sesama kita serta dapat mencapai objektif-objektif seminar 
ini. Insya Allah. 

YYang Berhormat Dato’ Seri Idris Bin Jusoh 
Menteri Pendidikan II  

I



 

Pendidikan ialah jantung pembangunan 
ummah. Matlamat pendidikan adalah un-
tuk melahirkan insan yang boleh mening-
katkan kualiti diri dan memberi sum-
bangan yang positif untuk komuniti, 
masyarakat dan negara. Melalui pendidi-
kan yang holistik generasi muda dipupuk 
dan dibimbing agar mencapai kecemer-

langan dalam mencari makna ihsan yang hakiki. 

Pelan Pembangunan Pendidikan Malaysia 2013-2025 ialah 
dokumen Kementerian Pendidikan Malaysia yang dihasilkan 
secara teliti dan professional untuk mencapai taraf pendidikan 
yang unggul dan terbaik bagi Malaysia pada hari muka. 

Salah satu peranan pendidikan adalah untuk menyelesaikan 
masalah. Dalam pendidikan, kita hadapi apa yang kita tahu, 
bagaimana nak tahu dan bagaimana menangani apa yang kita 
telah tahu. 

Bagaimanapun pendidikan diperingkat global kian berubah 
secara dinamik kerana proses pendidikan itu sendiri bersifat 
malar dan “constant.” Oleh yang demikian pendidikan perlu 
bersifat tranformatif untuk menangani perubahan. 

Transformasi bukanlah satu fenomena atau perancangan 
manusia yang asing dalam ajaran Islam dan kehidupan ummat 
manusia. 

Diharap seminar ini memberi impak kepada transformasi pen-
didikan negara ini yang sedang menuju negara maju men-
jelang tahun 2020. 

PProf. Dato’ Sri Dr. Zaleha Kamaruddin 

Rektor, Universiti Islam Antarabangsa Malaysia (UIAM) 

II



 

Proses globalisasi sangat ketara mempengaruhi sistem 
pendidikan sejagat masa kini dari pelbagai sudut  -- ba-
hasa pengantar sekolah-sekolah dengan Bahasa Ingger-
is sebagai bahasa antarabangsa, penggunaan teknologi 
maklumat dalam pendidikan, kepentingan kemahiran 
insaniah, dan ranking sejagat antara institusi-institusi 
pendidikan tinggi di dalam mahupun di luar negara.   
Sudah tentu setiap negara perlu berhadapan dengan 
arus perubahan ini untuk terus relevan.  Justeru perlulah 

digembeleng segala tenaga dan buah fikiran bagi menghasilkan satu pelan 
pendidikan yang mampu mengatasi pengaruh negatif globalisasi dan se-
terusnya memacu kearah transformasi pendidikan negara secara menye-
luruh dengan cekap dan berkesan.   Dalam konteks negara kita, Pelan 
Pembangunan Pendidikan Malaysia (PPPM) (2013-25) telah pun dirangka 
dan harus dilaksanakan dalam tiga gelombang.  Gelombang pertama telah 
pun bermula dan terdapat beberapa isu yang harus ditangani bagi kelicinan 
perlaksanaan.  Maka atas kesedaran inilah tema “Memacu Pelan Transfor-
masi Pendidikan” dipilih.   

Seminar Kebangsaan Majlis Dekan Pendidikan Malaysia (MDPM) yang Ke-4 
merupakan satu platfom atau medan bagi para sarjana, cendekiawan, pen-
didik dan pembuat dasar pendidikan seluruh negara membedah dan me-
meriksa PPPM (2013-25) supaya dapat memperkemas dan memastikan 
pelaksanaannya yang lebih berkesan .  Moga-moga seminar ini akan dapat 
menghasilkan beberapa resolusi berbentuk strategi penyelesaian terhadap 
isu-isu yang menghalang kelicinan dan keberkesanan pelaksanaan PPPM 
di samping membantu mendalami pemahaman para hadirin tentang isu 
pendidikan negara. 

Saya mengalu-alukan kehadiran semua peserta yang berhimpun dalam 
seminar  yang ke-4 ini.  Semoga Seminar Kebangsaan MDPM 2013 ini 
dapat memperkaya dan menggugah akal dan rohani semua yang hadir.   

Akhir kalam, saya ingin mengucapkan jutaan terima kasih kepada semua 
Pengucaputama, ahli MDPM, pembentang kertas kerja, peserta dari pel-
bagai jabatan, agensi dan institusi dan khususnya kepada Pengerusi dan 
Ahli Jawatankuasa Seminar Kebangsaan MDPM yang begitu komited untuk 
memastikan kejayaan seminar ini.  Semoga semua usaha ini akan diterima 
oleh Allah S.W.T. sebagai amal jariah kita. 

Sekian.  Terima kasih. 

PProf Rosnani Hashim 
Dekan, 
Institusi Pendidikan,UIAM III



 

Ingin saya mengucapkan ribuan terima kasih 
kerana diberikan kesempatan untuk memberi 
kata kata aluan untuk buku program Seminar 
Kebangsaan Majlis Dekan Pendidikan IPTA 
2013.

Pada kali ini, Majlis Dekan Pendidikan IPTA 
dengan kerjasama Institut Pendidikan UIAM 
(INSTED) telah berusaha untuk menganjurkan 

Seminar Kebangsaan Majlis Dekan Pendidikan IPTA 2013 
(MEDC 2013) dengan temanya “Memacu Pelan Transformasi 
Pendidikan Negara”. Saya berpendapat tema ini sangat ber-
sesuaian dengan agenda transformasi pendidikan negara di ma-
na adalah menjadi matlamat akhir kita bahawa sistem pendidikan 
negara akan menjelma standing dengan negara negara maju 
tetapi berasaskan acuan kita tersendiri.  Sebagai pengerusi Maj-
lis Dekan Pendidikan IPTA semasa, saya sangat sangatlah ber-
harap semua kertas kerja yang dibentangkan akan menghasilkan 
dapatan dapatan dan idea idea baru yang mampu membantu 
secara efisyen melonjak transformasi pendidikan negara ke arah 
yang di tetapkan sebagaimana dalam Pelan Pembangunan Pen-
didikan Malaysia 2013 2025.

Seterusnya, ingin saya mengucapkan ribuan terima kasih kepada 
INSTED, UIAM amnya dan ahli Jawatankuasa penganjur seminar 
kebangsaan ini yang telah bertungkus lumus untuk menjayakan 
seminar ini.  Akhir sekali, saya juga mengalu alukan kedatangan 
semua pembentang dan peserta seminar kerana tanpa tuan tuan 
dan puan puan sekalian seminar ini tidak akan menjadi ken-
yataan.

Terima kasih.

Prof. Dato’ Dr. Abdul Rashid Mohamed
Pengerusi Majlis Dekan Pendidikan IPTA
Pusat Pengajian Ilmu Pendidikan 
Universiti Sains Malaysia.

IV



 

Sukacitanya ingin saya mengucapkan ribuan terima kasih kepa-
da Dekan Institut Pendidikan (INSTED), IIUM kerana telah 
menaruh kepercayaan serta keyakinan kepada saya sebagai 
pengerusi Seminar Kebangsaan Majlis Dekan Pendidikan IPTA 
2013 Kali ke IV (MEDC 2013). Di samping itu juga , ingin saya 

mengucapkan ribuan terima kasih kerana diberi kesempatan untuk menukilkan 
sepatah dua kata dalam buku program seminar ini. 

Sebagaimana maklum, objektif Majlis Dekan Pendidikan IPTA (dengan kerjasa-
ma INSTED) mengadakan seminar kebangsaan ini antara lainnya adalah untuk 
menyediakan satu platform dalam usaha menjana idea-idea yang berkesan 
bagi memperkemas dan memastikan pelaksanaan secara berkesan pelan 
transformasi pendidikan negara.  

Untuk memperincikan lagi objektif di atas, maka tema seminar pada tahun 
2013 ini adalah “Memacu Pelan Transformasi Pendidikan”. Tema ini mampu 
memandu para sarjana dan penyelidik memfokuskan pembentangan mereka 
berdasarkan lima sub-tema seperti berikut: 

Kesamarataan akses kepada pendidikan berkualiti bertaraf antarabangsa, 

Profisiensi dalam Bahasa Malaysia dan Bahasa Inggeris bagi setiap murid, 

Melahirkan rakyat Malaysia dengan penghayatan nilai-nilai Islam dan uni-
versal, 

Transformasi keguruan sebagai profesion pilihan dan 

Merealisasikan penempatan kepimpinan berprestasi tinggi di setiap 
sekolah. 

Sebagai pengerusi seminar kebangsaan tahun ini, adalah menjadi harapan 
Majlis Dekan Pendididkan IPTA supaya seminar ini dapat membuahkan hasil 
demi faedah ummah dalam jangka masa yang panjang. Sukacita juga saya 
mengucapkan selamat berseminar di Universiti Islam Antaranbangsa Malaysia 
(UIAM) “Garden of Knowledge and Virtue”. Sebelum mengundur diri, izinkan 
saya menyusun sepuluh jari memohon ribuan maaf bagi pihak diri saya serta 
rakan-rakan lain dalam jawatankuasa seminar jika terdapatnya sebarang keku-
rangan dalam pengurusan perjalanan seminar ini. Yang buruk dan lemah itu 
adalah datangnya daripada kami dan yang terbaik itu adalah datangnya da-
ripada Yang Maha Pencipta, Allah Subhanahuwataala. 

Terima kasih. 

PProf. Madya Dr. Hairuddin Mohd Ali 
Pengerusi  
Seminar Majlis Dekan Pendidikan IPTA 2013 (MEDC2013) 

Abstrak 

Kajian ini bertujuan untuk mengenal pasti pengaruh kepimpinan transformasional ke 
atas amalan prinsip pengurusan kualiti menyeluruh (TQM) dalam kalangan pemimpin 
sekolah.  Walaupun dapatan kajian lalu menunjukkan kepimpinan transformasional 
mempunyai pengaruh ke atas amalan prinsip TQM, namun tidak banyak kajian yang 
mengaitkan antara kepimpinan transformasional dengan amalan prinsip TQM 
dijalankan dalam alam persekolahan di Malaysia. Kajian tinjauan rentasan ini 
melibatkan 309 orang guru mata pelajaran di 31 buah sekolah menengah Berprestasi 
Tinggi (SBT) di Semenanjung Malaysia. Kaedah pensampelan rawak mudah telah 
diguna pakai. Dua set soal selidik terpiawai digunakan untuk mengumpul data. 
Instrumen The Principal Leadership Questionnaire (PLQ) yang dibina oleh Jantzi dan 
Leithwood (1996) digunakan untuk mengukur kepimpinan transformasional pemimpin 
sekolah dan instrumen Pengurusan Kualiti Menyeluruh (TQM) yang dibina oleh Lim 
(2003) digunakan untuk mengukur amalan prinsip TQM.  Dapatan kajian menunjukkan 
terdapat pengaruh yang signifikan kepimpinan transformasional ke atas amalan prinsip 
TQM. Keputusan ujian kesepadanan terbaik model (goodness-of-fit) selepas modifikasi 
menunjukkan model adalah sepadan dengan data. Kesimpulannya, kajian ini telah 
menyumbang kepada pertambahan ilmu tentang kepimpinan transformasional dan 
amalan prinsip-prinsip TQM dalam kalangan pemimpin sekolah di Malaysia. 
 

Kata kunci:  Kepimpinan transformasional, Pengurusan Kualiti Menyeluruh (TQM). 

1. Pengenalan 

 

Pengetua adalah pemimpin utama di sekolah dan mempunyai peranan penting dalam 

mengekalkan prestasi serta peningkatan kualiti sesebuah sekolah (Sergiovanni, 2001).  

Oleh kerana peranan kepimpinan pengetua yang mempunyai pengaruh terhadap 

perubahan budaya kerja dan tingkah laku guru-guru di sekolah, maka isu-isu berkaitan 

dengan stail kepimpinan sepatutnya diberi keutamaan (Hausman, Crow, & Sperry, 

2000). Kepimpinan transformasional didapati dapat meningkatkan prestasi organisasi di 

samping memberi kesan ke atas tingkah laku orang bawahan (Bass, 1985). Selain 

kepimpinan transformasional, TQM juga mempengaruhi sikap serta tingkah laku ahli 

organisasi (Noorliza & Muhammad Hasmi, 2006) dan seterusnya memberi kesan ke 

atas prestasi organisasi (Ahire, Waller & Golhar, 1996; Nir, 2002; Keng, Nooh, Veeri, 

Lorraine & Alex, 2007).   

 

Stail kepimpinan merupakan elemen yang sangat penting dalam usaha menggalakkan 

amalan TQM di sesebuah organisasi (Ehigie & Akpan, 2004).  Pemimpin yang 

mengamalkan stail kepimpinan transformasional lebih berkeyakinan memimpin, 

menjelaskan visi masa depan dan membina keyakinan diri orang bawahan untuk 

mencapai kecemerlangan  organisasi (Hirtz, Murray & Riordan, 2007).  Kajian oleh  

Luria (2008) serta Laohavichien, Fredendall, dan Cantrell (2011) mendapati bahawa 

kepimpinan transformasional adalah komponen penting yang mempengaruhi 

pelaksanaan amalan TQM.  Pemimpin yang mengamalkan kepimpinan 

transformasional didapati dapat meningkatkan amalan TQM dalam organisasi (Hirtz, 

Murray & Riordan, 2007; Laohavichien, Fredendall & Cantrell, 2009; Laohavichien, 

Fredendall & Cantrell, 2011; Mohammad & Rushami, 2012).  
 
Kerajaan Malaysia telah mengeluarkan beberapa pekeliling yang mengarahkan sektor 

awam supaya melaksanakan pengurusan kualiti dalam organisasi masing-masing. 

Walaupun beberapa anugerah diperkenalkan dan surat-surat pekeliling yang berkaitan 

dengan pengurusan kualiti dikeluarkan sejak 1992, serta telah banyak latihan dijalankan 

untuk memudahkan pemimpin sekolah menjalankan TQM, tetapi dari segi 

pelaksanaannya masih menjadi persoalan. Masih tidak dapat dipastikan bilangan 

sekolah yang benar-benar mengamalkan TQM semasa memimpin sekolah.  
 
Dapatan kajian Patimah (2002) menunjukkan amalan TQM di sekolah menengah di 

Perak yang dikaji masih pada tahap sederhana.  Demikian juga dengan dapatan kajian 

Siti Noor (2011) yang menunjukkan bahawa amalan TQM adalah rendah di sekolah 

berprestasi rendah di Kelantan.  Di sini timbul satu persoalan iaitu mengapakah tidak 

banyak organisasi pendidikan di Malaysia yang mengamalkan TQM?  Adakah ia 

mempunyai  kaitan dengan kepimpinan dalam sesebuah organisasi?  Walaupun 

kepimpinan transformasional dan amalan prinsip TQM secara umumnya merupakan 

strategi pengurusan yang berkesan untuk mencemerlangkan organisasi, namun peranan 

TQM dalam sektor pendidikan di Malaysia masih lagi diperbincangkan (Ahmad, 2008; 

Aziah,  Abdul Ghani & Abdullah, 2008).  Barnett, McCormick dan Conners (2001) 

pula pernah mempersoalkan berkaitan kepimpinan transformasional sama ada sebagai 

satu jalan penyelesaian, penawar atau masalah?  Sehubungan itu, adalah wajar satu 

kajian untuk mengenal pasti pengaruh kepimpinan transformasional terhadap amalan 

prinsip TQM dalam kalangan pemimpin sekolah dijalankan dalam alam persekolahan 

di Malaysia.   

 

2. Kepimpinan Transformasional 

 

Pemimpin yang mengamalkan kepimpinan transformasional berupaya mendorong ahli 

organisasi yang dipimpin supaya lebih komited, prihatin serta bersungguh-sungguh 

melibatkan diri dalam usaha mencapai matlamat organisasi (Burns, 1978).  Mengikut 

Burns (1978) lagi, pemimpin transformasional memberi keutamaan terhadap nilai-nilai 

yang lebih murni dan mulia, di samping menghindari sikap mementingkan diri sendiri. 

Kesannya, orang bawahan akan menggunakan inisiatif sendiri untuk berfikir dan 

bertindak secara kreatif, tanpa menunggu arahan daripada pemimpin. Bass (1985) pula 

menjelaskan bahawa pemimpin transformasional memiliki ciri-ciri pemimpin 



476 
 

berkarisma iaitu pemimpin yang berwawasan, di samping sentiasa memberi dorongan 

semangat, bersikap prihatin, memberi rangsangan secara intelektual, berupaya 

merangsang minda intelektual orang bawahan, serta sentiasa bertoleransi 

mempertimbangkan keperluan agar orang bawahan bersungguh-sungguh berusaha 

mencapai matlamat organisasi (Bass, 1985).  Manakala Jantzi dan Leithwood (1996) 

pula mengemukakan bahawa pemimpin transformasional memimpin secara 

menjelaskan visi, memberi teladan yang baik, mendorong kerjasama berkumpulan, 

memberi sokongan, merangsang intelek serta meletakkan harapan yang tinggi agar 

orang bawahan lebih bersemangat berusaha mencapai matlamat organisasi. 

 

3. Pengurusan Kualiti Menyeluruh (TQM)  dalam Organisasi Pendidikan 

 

Konsep TQM dalam pengurusan dan sistem pendidikan di Malaysia, mula 

disebarluaskan pada tahun 1993,  iaitu seperti yang terkandung dalam “Wawasan 

Pendidikan: Agenda Pengisian” (Wan Mohd. Zahid, 1993).  Sallis (1993) 

mengemukakan tentang TQM sebagai falsafah penambahbaikan berterusan yang boleh 

diaplikasikan dalam organisasi pendidikan. Sallis (1993) menjelaskannya tentang TQM 

sebagai, “TQM is a philosophy of continuous improvement, which can provide any 

educational institution with a set of practical tools for meeting and exceeding present 

and future customers needs, wants and expectations” (p. 34).  

 

Scott dan Palmer (1994) mengemukakan lapan prinsip TQM untuk diamalkan dalam 

organisasi pendidikan, iaitu fokus pelanggan, keterlibatan pekerja, komitmen 

pengurusan berpengalaman, latihan dan pendidikan, pengukuran kejayaan yang sah, 

penambahbaikan berterusan, kualiti masa dalam tugas serta sistem pengurusan kualiti. 

Keterlibatan ibu bapa, guru, murid dan ketua masyarakat amat diberi keutamaan supaya 

pencapaian sekolah terus meningkat ke arah mencapai mutu pendidikan yang terbaik.   

Arcaro (1995) pula mengemukakan lima prinsip TQM untuk diaplikasikan di sekolah 

kualiti menyeluruh untuk diamalkan secara serentak, berterusan dan melibatkan 

penyertaan yang menyeluruh daripada semua pihak.  Lima prinsip tersebut ialah fokus 

pelanggan, keterlibatan menyeluruh, pengukuran, komitmen pengurusan atasan dan 

penambahbaikan berterusan. Amalan prinsip TQM memudahkan pengendalian 

perubahan di organisasi pendidikan, bermula daripada aktiviti di bilik darjah hinggalah 

kepada pengurusan serta penyelenggaraan sekolah  (Arcaro, 1995).   

 

Seterusnya, Lim (2003) mengemukakan sembilan prinsip TQM  yang sama pentingnya 

untuk diamalkan secara serentak.  Prinsip tersebut lebih komprehensif, menyamai 

dimensi yang dikemukakan oleh Saraph, Benson dan Schroeder (1989), Flynn, 

Schroeder dan Sakakibara (1994), Ahire, Waller dan Golhar  (1996), Zhang, Waszink 

dan Wijngaard (2000) serta Dass, Paul dan Swierczek (2008). Lim (2003) 

mengutamakan komitmen seluruh sekolah kepada kualiti,  perancangan untuk kualiti, 

fokus kepada pelanggan, keterlibatan guru secara menyeluruh, pemberian penghargaan 

dan pengiktirafan, pengurusan mengikut fakta, latihan dan pembangunan guru, 

penambahbaikan berterusan serta fokus proses dan pencegahan.   

4. Objektif Kajian 

Tujuan utama kajian ini ialah untuk memperjelaskan sejauh manakah kepimpinan 

pengetua mempengaruhi amalan TQM di sekolah menengah Berprestasi Tinggi (SBT) 

Semenanjung Malaysia.   Tujuan kajian ini disimpulkan sebagai berikut: 

i. Untuk mengenal pasti tahap kepimpinan transformasional dan amalan TQM 

dalam kalangan pemimpin sekolah yang dikaji. 

ii. Untuk mengenal pasti sama ada wujud pengaruh kepimpinan transformasional 

terhadap amalan TQM di sekolah kajian. 

 

5. Metodologi Kajian 

Kajian kuantitatif ini menggunakan kaedah tinjauan rentasan (cross-sectional) untuk 

mengenal pasti pengaruh kepimpinan transformasional terhadap amalan prinsip TQM. 

Dua set instrumen yang terdiri daripada soal selidik terpiawai digunakan untuk 

mengumpul data.   Instrumen The Principal Leadership Questionnaire (PLQ) yang 

dibina oleh Jantzi dan Leithwood (1996) digunakan untuk mengukur kepimpinan 

transformasional. Manakala instrumen Pengurusan Kualiti Menyeluruh (TQM) oleh 

Lim (2003) pula diguna untuk mengukur tahap amalan prinsip TQM dalam kalangan 

pemimpin sekolah.   

 

Unit analisis kajian ini adalah guru mata pelajaran.  Data dianalisis melibatkan respons 

daripada 309 guru mata pelajaran yang sedang mengajar di 31 buah sekolah menengah 

SBT di Semenanjung Malaysia.  Data dianalisis dengan menggunakan program 

komputer pakej perisian Statistical Package for the Social Sciences (SPSS)  versi 18 

dan Analysis of Moment Structure (AMOS) versi 18.  Analisis model persamaan 

berstruktur (Structural Equation Modeling-SEM) diaplikasikan untuk mengenal pasti 

pengaruh kepimpinan transformasional terhadap amalan prinsip TQM  dalam kalangan 

pemimpin sekolah.    

 

 
6. Analisis Data dan Perbincangan 

6.1 Analisis Faktor Penerokaan (Exploratory Factor Analysis-EFA) 

Kaedah analisis faktor penerokaan (exploratory factor analysis-EFA) telah digunakan 

semasa kajian rintis bagi menguji kesahan instrumen-instrumen yang digunakan dalam 

kajian ini.  Dalam kajian ini, analisis EFA dijalankan dengan menetapkan nilai 

pemberat faktor (factor loading- FL) melebihi .50 (FL < .50).   

 

Semasa kajian rintis, instrumen asal kepimpinan transformasional (PLQ) terdiri 

daripada enam (6) dimensi (24 item).  Berdasarkan keputusan EFA,  sejumlah 4 item 

kepimpinan transformasional yang nilai FL kurang daripada .50 telah disingkirkan.  

Manakala dimensi rangsangan intelektual (KTRI) pula diketepikan kerana item bagi 

dimensi berkenaan mempunyai nilai pemberat faktor (factor loading- FL) kurang 

daripada . 50 (FL < .50).  Ini menjadikan jumlah item kepimpinan transformasional 



479 
 

yang dianalisis semasa analisis faktor pengesahan (confirmatory factor analysis -CFA) 

model pengukuran ialah 20 item, iaitu mewakili lima (5) dimensi.   

 

Instrumen TQM semasa kajian rintis terdiri daripada sembilan (9) dimensi (56 item). 

Berdasarkan keputusan EFA,  sejumlah 10 item yang nilai FL kurang daripada .50 serta 

item yang mempunyai pemberat faktor bertindih telah disingkirkan.  Ini menjadikan 

jumlah item TQM yang sah ialah 46 item, mewakili lapan (8) dimensi.  Dimensi 

penambahbaikan berterusan (TQMPB) serta dimensi fokus proses dan pencegahan 

(TQMFPP) digabungkan dengan penamaan dimensi baru iaitu dimensi proses 

penambahbaikan dan pencegahan (TQMPPP) kerana selepas EFA, item bagi kedua-dua 

dimensi tersebut terhimpun sebagai satu faktor.  ).  Oleh itu,  jumlah item TQM yang 

dianalisis semasa analisis faktor pengesahan (confirmatory factor analysis - CFA) 

model pengukuran ialah 46 item, iaitu mewakili lapan (8) dimensi.  Walau 

bagaimanapun, dalam kajian ini, analisis pemboleh ubah kepimpinan transformasional 

dan amalan prinsip TQM dilihat secara keseluruhan.  

6.2 Analisis Faktor Pengesahan (CFA) Model Pengukuran 

Model pengukuran kepimpinan transformasional lima (5) dimensi dimodifikasi dengan 

pengelompokan item (item parceling).  Bagaimanapun satu dimensi  iaitu harapan 

pencapaian tinggi (KTHPT) telah disingkir kerana pemberat faktor dimensi KTHPT 

adalah kurang daripada .50 (FL < .50).  Ini menjadikan hanya empat (4) dimensi 

kepimpinan transformasional yang terdiri daripada 17 item telah dianalisis semasa 

analisis faktor pengesahan (CFA) model persamaan berstruktur (SEM). Manakala 

model pengukuran TQM dimodifikasi dengan pengelompokan item (item parceling) 

yang terdiri daripada lapan (8) dimensi, tanpa penyingkiran dimensi.  Ini menjadikan 

lapan (8) dimensi TQM yang terdiri daripada 46 item telah dianalisis semasa analisis 

faktor pengesahan (CFA) model persamaan berstruktur (SEM). 

6.3 Analisis Statistik Deskriptif 

Analisis statistik deskriptif kajian ini diaplikasikan bagi menjawab soalan kajian 

pertama.  Bagi tahap amalan kepimpinan transformasional dan TQM, interpretasi skor 

min 1.00 hingga 1.80 menunjukkan tahap tidak diamalkan, skor min 1.81 hingga 2.60 

menunjukkan tahap sangat  rendah amalan, skor min 2.61 hingga 3.40 menunjukkan 

tahap rendah amalan, skor min 3.41 hingga 4.20 menunjukkan tahap tinggi amalan, dan 

skor min 4.21 hingga 5.00 menunjukkan tahap sangat tinggi amalan.  Berdasarkan 

interpretasi skor min, keseluruhan kepimpinan transformasional diamalkan pada tahap 

tinggi (M= 4.19).  Manakala keseluruhan amalan TQM diamalkan pada tahap sangat 

tinggi (M = 4.27).  Jadual 1 berikut menjelaskan skor min serta tahap kepimpinan 

transformasional dan amalan TQM di sekolah yang dikaji. 

 

 Jadual 1: Tahap Amalan Kepimpinan Transformasional dan TQM  
Pemboleh ubah Min (M) Tahap Amalan 
Kepimpinan Transformasional 4.19 Tinggi  
TQM 4.27 Sangat Tinggi 

 

Berdasarkan Jadual 1 di atas,  menjelaskan bahawa pengetua sekolah menengah SBT 

yang dikaji mengamalkan stail kepimpinan transformasional pada tahap tinggi dan 

mengamalkan prinsip TQM pada tahap sangat tinggi. Keputusan kajian ini bercanggah 

dengan dapatan kajian Siti Noor (2011) yang menunjukkan amalan TQM adalah rendah 

di sekolah berprestasi rendah di Kelantan dan dapatan kajian Patimah (2002) 

menunjukkan amalan TQM di sekolah menengah di Perak yang dikaji diamalkan pada 

tahap sederhana sahaja.   

 

6.4 Analisis Faktor Pengesahan (CFA) Model Persamaan Berstruktur (SEM) 
Analisis faktor pengesahan (CFA) model persamaan berstruktur (structural equation 

modeling-SEM) diwakili oleh pemboleh ubah bebas (exogenous) kepimpinan 

transformasional.  Pemboleh ubah bersandar (endogenous) pula diwakili oleh TQM. 

Model persamaan berstruktur ini dibina bagi melihat pengaruh kepimpinan 

transformasional terhadap amalan prinsip TQM.   

 

Penilaian ke atas model persamaan berstruktur (SEM) menunjukkan terdapat 

kesepadanan (fit) yang baik antara model dengan data yang dikaji. Nilai Normed Chi 

Square’ (x2/df, 106.641 / 53) = 2.012, Goodness of Fitness Index (GFI) = .943, 

Comparative Fit Index (CFI) = .970 , Tucker-Lewis Index (TLI) = .963 dan Root Mean 

Square of Error Approximation (RMSEA) = .057.   

 

Keputusan analisis SEM menunjukkan model persamaan berstruktur sepadan dengan 

data kajian.  Ini kerana hampir kesemua indeks pengukuran (ratio = 2.012 < 3, GFI = 

.943 ≥ .90, CFI = .970 ≥ .92, TLI = .963 > .92, RMSEA dan SRMR < .80) adalah 

memenuhi ketetapan indeks kesepadanan yang disarankan (Brown, 2006; Hair, Black, 

Babin, Anderson & Tatham, 2006). Jadual 2 berikut menunjukkan indeks kesepadanan 

model persamaan berstruktur (SEM) kajian ini. 

 

Jadual 2 :  Indeks Kesepadanan Model Persamaan Berstruktur (SEM) 

 
Indeks 
Pengukuran 

SEM 
Model  

Ketetapan Nilai 
Kesepadanan 

Sumber 

x2/df 
(ratio) 

2.102 ≤   3.00 Hair et al. 
(2006) 

GFI .943 ≥   .90 Brown (2006) 
CFI .970 ≥   .92 Hair et al. 

(2006) 
TLI .963 ≥   .92 Hair et al. 

(2006) 
RMSEA .057 ≤    .08 Hair et al. 

(2006) 
SRMR .027 ≤    .08 Hair et al. 

(2006) 
 

Pengujian model persamaan berstruktur (SEM) diaplikasikan bagi menjawab soalan 

kajian kedua iaitu untuk mengenal pasti sama ada wujud pengaruh kepimpinan 

transformasional terhadap amalan TQM di sekolah kajian.  Pengaruh antara pemboleh 

ubah kajian ini adalah berdasarkan keputusan analisis SEM menggunakan perisian 

AMOS.  Rajah 1 berikut menunjukkan kekuatan pengaruh antara pemboleh ubah 

kajian.  

Rajah 1:  Model Persamaan Berstruktur Pengaruh Kepimpinan Transformasional  

    Terhadap Amalan Prinsip TQM 
 
Petunjuk: 
 
KT         = Kepimpinan 
Transformasional 

TQM        = Pengurusan Kualiti Menyeluruh 

KTKVI  = Kejelasan Visi dan Inspirasi TQMKK   = Komitmen Kualiti 
KTKB    = Kepimpinan Berteladan TQMPK    = Perancangan Kualiti 
KTDKK = Dorongan Kerjasama 
Kumpulan 

TQMFP     = Fokus Pelanggan 

KTPI      = Pertimbangan Individu TQMKMG = Keterlibatan Menyeluruh Guru 
 TQMPP      = Penghargaan dan Pengiktirafan 
 TQMPBF   = Pengurusan Berdasarkan Fakta 
 TQMLPG  = Latihan dan Pembangunan Guru 

TQMPPP   = Proses Pencegahan dan Penambahbaikan     
 
 
Seterusnya kekuatan pengaruh antara pemboleh ubah-pemboleh ubah kajian ini di 

interpretasi melalui nilai beta (β) bagi menjawab soalan kajian kedua. Magnitud 

kekuatan pengaruh ditunjukkan melalui nilai (β) antara +1 hingga -1 (Hair et al., 2006).   

Julat pekali pengaruh ± .91 hingga ± 1.00 menunjukkan pengaruh yang sangat kuat,  ± 

.71 hingga ± .90 menunjukkan pengaruh yang kuat,  ± 0.41 hingga ± .70 menunjukkan 

pengaruh yang sederhana,  ± .21 hingga ± .40 menunjukkan pengaruh yang lemah 

tetapi jelas, manakala ± .01 hingga ± .20 menunjukkan pengaruh yang sangat lemah 

dan hampir tiada pengaruh.  Jadual 3 berikut pula menunjukkan kekuatan pengaruh 

antara pemboleh ubah. 
 
Jadual 3 : Kekuatan Pengaruh Antara Pemboleh ubah 

Standardized Regression Weights: (Group number 1 - Default model) 

Pemboleh ubah β 
Nisbah 
Kritikal  
(C.R) 

Tahap 
Signifikan 
(p) 

Kekuatan  
Pengaruh 

KT  TQM .28 4.308 *** Lemah tetapi jelas 

*p < .05; **p < .01; ***p < .001 
 
 

Berdasarkan Rajah 1 dan Jadual 3 di atas, nilai beta, nisbah kritikal dan aras signifikan, 

adalah (β = .28, C.R = 4.308, p < .001) yang menunjukkan bahawa kepimpinan 

transformasional mempunyai pengaruh ke atas amalan TQM. Empat dimensi 

kepimpinan transformasional yang mempengaruhi amalan TQM di sekolah menengah 

SBT yang dikaji ialah kejelasan visi dan inspirasi (KTKVI), kepimpinan berteladan 

(KTKB), dorongan kerjasama kumpulan (KTDKK) dan pertimbangan individu (KTPI).  

Walau pun keputusan kajian ini menunjukkan kekuatan pengaruh yang lemah, tetapi 

tetap menunjukkan pengaruh yang jelas (β = .28) seperti mana saranan Hair et al. 

(2006).    

 

Secara keseluruhannya, keputusan ini membuktikan bahawa pemimpin sekolah yang 

mengamalkan empat dimensi kepimpinan transformasional seperti kejelasan visi dan 

inspirasi, kepimpinan berteladan, dorongan kerjasama kumpulan dan pertimbangan 

individu akan meningkatkan amalan TQM di sekolah.   

Keputusan ini menjawab soalan kajian kedua kajian ini serta menyokong dapatan 

kajian lalu, iaitu pemimpin yang mengamalkan kepimpinan transformasional dapat 

meningkatkan amalan TQM dalam organisasi (Hirtz, Murray & Riordan, 2007; 

Laohavichien, Fredendall & Cantrell, 2009; Laohavichien, Fredendall & Cantrell, 

2011; Mohammad & Rushami, 2012).  

Keputusan kajian ini selari dengan dapatan kajian Hirtz et al. (2007) di University of 

Missouri-Rolla, merumuskan bahawa pemimpin yang mengamalkan stail kepimpinan 

transformasional lebih berkeyakinan memimpin, menjelaskan visi masa depan, 

menggalakkan pengikut menyokong dan membina keyakinan sendiri bagi memastikan 

kualiti serta mencapai kecemerlangan  organisasi (Hirtz, et al. 2007).  

 

Keputusan ini juga sepadan dengan dapatan kajian Luria (2008) di syarikat 

pemprosesan makanan di Israel yang menunjukkan pemimpin mereka mengamalkan 

kepimpinan transformasional akan lebih bertingkah laku positif terhadap kualiti 

berbanding dengan yang sebaliknya.  Demikian juga dengan dapatan kajian 

Laohavichien, et al. (2011) di syarikat pengeluaran di Thailand yang menunjukkan 

bahawa kepimpinan transformasional berupaya mempengaruhi pelaksanaan amalan 

TQM. Bagaimana pun dapatan kajian Laohavichien, et al., (2011) menunjukkan 

dimensi pertimbangan individu dalam kepimpinan transformasional tidak memberi 

kesan ke atas amalan TQM seperti mana yang ditemui dalam kajian ini.   

 

Penemuan yang bercanggah ini menimbulkan satu lagi isu untuk perbincangan atau 

penyelidikan selanjutnya iaitu perbezaan budaya dalam mempengaruhi amalan sesuatu 

stail kepimpinan.  Kajian silang budaya oleh Pillai, Scandura dan William (1999) 

adalah antara dapatan yang menyokong isu perbezaan budaya ini.  Di samping itu,  

Bush dan Middlewood (2005:9) juga pernah menegaskan bahawa pendekatan ‘one size 

fits all’ adalah tidak berkesan untuk diaplikasikan dalam semua keadaan.  Pendapat ini 

selaras dengan apa yang dikemukakan dalam Teori Kontingensi (1967), iaitu sifat yang 

berbeza dalam kalangan pemimpin sepatutnya diamalkan dalam situasi yang berbeza.   

7. Kesimpulan 
Kajian ini melihat pengaruh kepimpinan transformasional terhadap amalan TQM dalam 

kalangan pemimpin sekolah di Malaysia. Kajian ini menyarankan supaya pemimpin 

sekolah mengamalkan stail kepimpinan transformasional dalam usaha meningkatkan 

kualiti pengurusan di sekolah.  Pemimpin sekolah disarankan mengamalkan empat 

dimensi kepimpinan transformasional yang ditemui mempengaruhi amalan TQM di 

sekolah kajian, iaitu kejelasan visi dan inspirasi, kepimpinan berteladan, dorongan 

kerjasama kumpulan dan pertimbangan individu. Kesimpulannya, kajian ini 

mencadangkan pemimpin sekolah mengamalkan kepimpinan transformasional, di 

samping  turut mengamalkan stail kepimpinan lain bersesuaian dengan budaya 

sesebuah sekolah yang dipimpin kerana budaya sekolah menengah SBT yang dikaji 

adalah berbeza dengan budaya sekolah harian lain di Malaysia.   

 
8. Batasan Kajian dan Cadangan Kajian Akan Datang 

Kajian ini masih terbatas dengan beberapa aspek yang boleh dijadikan sandaran kepada 

kajian akan datang.  Data yang terkumpul hanya terhad dalam kalangan guru mata 

pelajaran yang menjadi responden di sekolah menengah SBT di Semenanjung Malaysia 

sahaja.  Demikian juga dengan kaedah kajian yang hanya menggunakan kaedah 

kuantitatif sahaja.   

 

Pengkaji akan datang disarankan meluaskan bidang kajian dengan melibatkan jenis 

sekolah dan responden yang berbeza.  Oleh kerana kajian ini tidak membuat 

perbandingan, maka pengkaji seterusnya disarankan membuat analisis perbandingan 

dengan melibatkan lain-lain jenis, kategori serta lokasi sekolah. Berhubung dengan 

kaedah pengumpulan data pula, disarankan pengkaji akan datang meluaskan bidang 

kajian dengan mempelbagaikan kaedah pungutan data kajian.  Oleh kerana kajian ini 

hanya menggunakan kaedah kuantitatif semasa mengumpul data, maka pengkaji 

seterusnya disarankan menggunakan kaedah temu bual atau pemerhatian untuk 

digabungkan dengan kaedah kuantitatif supaya lebih bersifat komprehensif.  

Seterusnya, dicadangkan kajian lanjutan bagi melihat secara lebih meluas dan secara 

perbandingan stail kepimpinan yang lain dalam mempengaruhi amalan TQM, 

khususnya dalam alam persekolahan di Malaysia.   

ABSTRAK 

Kajian ini meliputi kajian terhadap  tahap, aras dan perbandingan iklim sekolah 

antara Maktab Rendah Sains MARA (MRSM) di Malaysia. Sampel kajian ini 

melibatkan 246 orang guru dari enam buah MRSM. Instrumen kajian menggunakan 

soal selidik yang dibangunkan oleh Hoy (2003) berkaitan dengan Iklim Sekolah.  

Ianya  terbahagi kepada beberapa elemen seperti elemen inovasi pengajaran, 

kerjasama, hubungan pelajar, sumber–sumber sekolah dan pembuatan keputusan. 

Analisis data dalam kajian ini melibatkan penggunaan statistik deskriptif seperti 


